
GOUVÈNÈ CUOMO ANONSE HILTON GRAND VACATIONS COMPANY, LCC AP 
GEN POU PEYE AMANN POU VYOLASYON LWA DO NOT CALL (PA RELE) ETA 

NEW YORK LA 
 
 
Gouvènè Andrew M. Cuomo jodi a te anonse gen yon antant ki jwenn ant Eta a ak 
Hilton Grand Vacations Company, LLC sou apèl pou vann pwodui nan telemaketing 
moun pa vle e ki vyole Lwa Do not Call Eta New York la. Yo te rele konsomatè ki gen 
nimewo telefòn yo byen anrejistre nan Rejis Do Not Call la. Konpayi a te dakò pou l 
peye yon regleman pou $250.500 epi pou l chanje pratik komèsyal anvan l kontinye ap 
rele kliyan New York konsa.  
 
“Eta New York te kreye Lwa Do Not Call la pou garanti rezidan ki chwazi pou yo pa 
resevwa apèl piblisite pa blije ap jere mesaj amèdan sa yo,” te deklare Gouvènè 
Cuomo. “Antant sa pral sèvi pou fè sonje konpayi ki vyole lwa sa a ap sibi konsekans 
epi administrasyon nou an ap kontinye pwoteje Nouyòkè kont taktik malonèt sa yo.” 
 
“Nouyòkè pa dwe ap resevwa apèl moun kap fè telemaketing yon fwa yo anrejistre nan 
Rejis Do Not Call la,” te deklare Sekretè Deta Enterimè Rossana Rosado. “Antant sa 
a reprezante yon chanjman nan pratik komèsyal ki pral pwoteje konsomatè kont apèl 
pou vann pwodui. Nou remèsye Hilton Grand Vacation LLC dèske yo te travay ak nou 
sou dosye sa a.” 
 
Lwa Do Not Call Eta New York la te vin efektif nan lane 2001, pou te pèmèt konsomatè 
mete nimewo telefòn fiks lakay yo ak telefòn mobil yo nan yon rejis stantral pou diminye 
kantite apèl telemaketing moun pa vle y ap resevwa. Divizyon Pwoteksyon Konsomatè 
nan Depatman Deta New York la aplike Lwa Do Not Call Eta New York la. Nan lane 
2003, Komisyon Komès Federal la ak Komisyon Kominikasyon Federal la te kolabore 
pou kreye Pwogram ak Rejis Do Not Call Nasyonal la. 
 
Vyolasyon yo te gen ladan yo 334 apèl maketing moun pa vle pou kontakte 133 kliyan 
ki te byen anrejistre nan Rejis Do Not Call Nasyonal la. Hilton te kowopere nèt ale ak 
envestigasyon Depatman an epi pa te rekonèt ankenn tò. Apre yo te rezoud pwoblèm 
yo, yo te dakò tou pou limite apèl telemaketing moun pa vle yo nan ka sa yo sèlman: 

• Kliyan ki pa gen nimewo telefòn yo byen anrejistre nan Rejis Do Not Call 
nasyonal la, depi kliyan sa yo pa mande nan yon mannyè espesyal pou 
konpayi an oswa afilye li yo pa kontakte yo;  



Haitian Creole 

• Kliyan ki gen nimewo telefòn yo byen anrejistre nan Rejis Do Not Call 
Nasyonal la, men tou ki se manm “Hilton HHonors”, depi manm sa yo pa 
mande nan yon mannyè espesyal pou Hilton ak/oswa afilye li yo pa kontakte 
yo;  

• Kliyan ki gen nimewo telefòn yo byen anrejistre nan Rejis Do Not Call 
Nasyonal la, men ki gen relasyon komèsyal etabli ak Hilton dirèkteman, depi 
kliyan sa yo pa mande Hilton ak/oswa afilye li yo pa rele yo:  

• Kliyan ki gen nimewo telefòn yo byen anrejistre nan Rejis Do Not Call 
Nasyonal la, men ki genyen yon relasyon komèsyal etabli ak Hilton poutèt yo 
te rete nan yon lòjman ki nan yon pòtfolyo pwopriyte mak Hilton Worldwide 
pou ka fè pwomosyon yon pwodui oswa sèvis ki gen pou wè ak pwodui oswa 
sèvis sa yo ki se premye baz relasyon komèsyal etabli Hilton oswa afilye li yo, 
depi: 1) Lwa sou Biznis Jeneral New-York la ak/oswa lòt lwa oswa 
reglemantasyon aplikab pa entèdi apèl sa yo; epi 2) depi konsomatè sa yo pa 
mande Hilton ak/oswa afilye li yo nan yon mannyè espesyal pou pa kontakte 
yo.  

 
Apèl sa yo tou pa ta sipoze gen sou yo ankenn entètidksyon yon lwa aplikab.  
 
Pou jwenn plis enfòmasyon sou Lwa Do Not Call New York la, ale sou sit entènèt 
Divizyon Pwoteksyon Konsomasyon Depatman Deta nan 
http://www.dos.ny.gov/consumerprotection/do_not_call/. 
 
Konsomatè ka depoze yon plent nan Komisyon Komès Federal la nan 
https://complaints.donotcall.gov/complaint/complaintcheck.aspx.  
 
Si w gen yon plent kont yon biznis tanpri rele liy dirèk asistans Divizyon an nan (800) 
697 1220. Liy dirèk Asistans Konsomatè ouvè lendi jiska vandredi, ekskli jou konje 
federal yo, 8:30am jiska 4:30pm.  
 
Pou jwenn plis enfòmasyon, swiv Divizyon Pwoteksyon Konsomatè sou medya sosyal: 

• Twitter: @NYSConsumer  
• Facebook: www.facebook.com/nysconsumer 

